
Йәгеҙ әле, малайҙар!
Максат:
1. Балаларҙа ҡыйыу, батыр һалдат булыу теләге уятыу; атайҙар, ағайҙар  менән  ғорурланыу, патриотик хисләр тәрбиәләү.
2. Ватанды һаҡлаусылар тураһындағы күҙаллауҙарын киңәйтеү, уларҙың мөhимлеген аңлатыу.
3.Балаларҙың араһындағы элемтәне нығытыу, эмоциональ мөнәсәбәт формалаштырыу, балаларҙың иҗади мөмкинлекләрен үҫтереү.

А.б. Беҙ бөгөн Ватанды һаҡлаусылар көнөн байрам итәбеҙ. Был беҙҙең олатайҙарыбыҙҙың, атайҙарыбыҙҙың, ағайҙарыбыҙҙың һәм, әлбиттә, малайҙарыбыҙҙың байрамы.
1-се ҡыҙ: Ҡыҙҙар, әйҙәгеҙ һөйләшеп алайыҡ. Иртәгә бит байрам.
2-се ҡыҙ: Ниндәй байрам?
1-се ҡыҙ: Нисек ниндәй? Малайҙарҙың байрамы
3-сө ҡыҙ: Беҙҙең малайҙар бит әле һалдат түгел
4-се ҡыҙ: Улар үҫкәс беҙҙе һаҡлаясаҡ
5-се ҡыҙ: Әле улар сәстән тарта, этешә, үсекләшә генә белә.
4-се ҡыҙ: Шулай булғас беҙ уларға егеттәр икәнен иҫкәртәйек. Байрам менән ҡотлайыҡ.
3-сө ҡыҙ: Уйлап таптым. Турнир үткәрәбеҙ.
1-се ҡыҙ: Ә нисек?
2-се ҡыҙ: Беҙ уларҙы етеҙлектә, отҡорлоҡта тикшерәбеҙ.
1-се ҡыҙ: Әйҙәгеҙ бащлайыҡ. Малайҙарҙы саҡырайыҡ.
Малайҙар башҡарыуында бейеү “Граница”
Шиғырҙар:
Бер ҡайғыһыҙ, һуғыш күрмәй
Үҫһен өсөн барыбыҙ,
Илдең тыныслығын һаҡлай
Данлыҡлы армиябыҙ.

Пограничник илде һаҡлай
Ҡулына ҡорал алып.
Тыныс эшләп, тыныс уҡып
Йәшәһен өсөн халыҡ.
                                               Йыр 

А.б. Беҙҙең буласаҡ һаҡлаусыларыбыҙ, яҡлаусыларыбыҙ! Әйҙәгеҙ хәҙер тикшереп ҡарайыҡ инде һеҙҙең етеҙлекте, ҡыйыулыҡты, батырлыҡты. “Йәгеҙ әле, малайҙар!” тигән байрамды асыҡ тип иғлан итәм.
Малайҙар ике командаға бүленә.
“Батырҙар” командаһы һәм “Ҡыйыуҙар” командаһы
1-се күнегеү. “Ҡаршылыҡтар аша”. Змейка булып, кеглилар тирәләп йүгерергә лә, скамейканан шыуышып үтергә һәм кире урындарға барырға.
2-се күнегеү. Кем тиҙерәк туптарҙы күсерә? конкурсы. Командалар бер – береһенә ҡаршы торалар. Һәр команда бер яҡтан икенсе яҡҡа туптарҙы тапшыра.
А.б. Һалдаттар яҡшы хеҙмәт итеп кенә ҡалмай, улар матур итеп ял да итә белә. 
                                    Бейеү
А.б. Афарин, малайҙарыбыҙ! Һеҙҙең етеҙ, отҡор булыуығыҙҙы күрҙек. Тағы бер уйын тәҡдим итәбеҙ. Һөйләмде дауам итергә кәрәк.
1-се командаға.
Танкты ...... йөрөтә. (танкист)
Пушка менән ..... ата.(артеллирист)
Самолет штурвалы артында ..... ултыра. (пилот)
Разведкаға ...... бара. (разведчик)
Пулеметтан ..... ата. (пулеметщик)
2-се командаға:
Разведкаға ..... йөрөй. (разведчик)
Сикте ..... һаҡлай. (пограничник)
Һыу аҫтында ..... хеҙмәт итә. (подводник)
Парашюттан ..... һикерә. (парашютсы)
Кораблдә ...... хеҙмәт итә. (моряк)

А.б. Армияла, хәрби хеҙмәттә техника бик мөһим роль уйнай. Техникаһыҙ ил сиген дә һаҡлап булмаҫ ине. Ә ниндәй хәрби техника беләһегеҙ, малайҙар?
Киҫмә һүрәттәрҙе йыйыу.
Командаларға һүрәттәр таратылып бирелә. (Самолет, танк,). Балалар һүрәттәрҙе йыя. Кем тиҙерәк йыйыр.
А.б. Ә хәҙер ҡарайыҡ әле. Малайҙар, һеҙҙән диңгеҙҙә хеҙмәт итеүсе морәктар сығырмы икән?
Команда буйынса кеглилар араһынан епкә бәйләнгән кәмәләр йөрөтәбеҙ. Кем етеҙерәк.
А.б. Киләһе һынауҙы башлайбыҙ
Һаҙлыҡ аша утеү (такталарға баҫып кына каршы яҡҡа барыу
А.б. Һалдаттар дуҫ булырға, ауырлыҡтар килгәндә бер – береһенә ярҙам итергә тейеш. Ә һеҙ, малайҙар, татыуһығыҙмы? (Яуаптар)
А.б. Ышанам, тик шулай ҙа тикшереп ҡарайыҡ әле.
Шарҙы ҡулға һалып йүгереү. ( Был эстафетала икешәрләп торабыҙ ҙа, шарҙы ҡулдарға һалып йүгерергә).
А.б. Артабан кавалеристарҙы сакырабыз ярыш уртаһына.
Ат сабышы.
А.б. Афарин, малайҙарыбыҙға! Бөтә һынауҙарҙы ла үттегеҙ. Һәр ваҡыт шулай спорт менән дуҫ булығыҙ, бер – берегеҙгә ярҙамсыл булығыҙ. Нисек уйлайһығыҙ, бөгөнгө ярыштарҙа кем еңде икән? Дөрөҫ, әлбиттә, һәр ваҡыттағыса дуҫлыҡ! Малайҙарыбыҙ һәм ҡыҙҙарыбыҙ! Дуҫ, татыу булығыҙ!
Миҙалдар тапшырыу.

А.б. Бына байрамыбыҙ аҙағына яҡынлашты.
Малайҙарыбыҙ көслө, ныҡлы, тимер йөрәкле батыр булып үҫеүҙәрен, тыуган илебеҙҙең кәрәкле кешеләре булып, тормошта үҙ урындарын табыуҙарын теләйбеҙ. Безгә – ҡызларга, әсәйҙәргә, өләсәйҙәргә ныклы терәк булырҙар, тип ышанабыҙ. Хушлашыр алдынан бөтәгеҙгә лә теләйбеҙ:
Һәр тыуган таң ерҙә тыныс булһын,
Имен булһын ине доньялар.
Аяҙ күгебеҙҙе болот ҡапламаһын,
Йыллмайһындар ерҙә балалар.
